
Edson ka lindur në Angola, fill pasi vendi u bë i
pavarur. Ai ishte një djalë i gjatë. Ai dallohej për
shkak të gjatësisë së tij. Njerëzit që u jepnin armë
fëmijëve për të luftuar si ushtarë në luftën civile
donin djem si ai.

Nëna e tij ishte e frikësuar se mos e merrnin, kështu
që vendosi ta dërgonte të jetonte në Portugali me
një të afërm. Ajo mendoi se do të ishte i sigurt atje.

Fillimi ishte shumë i vështirë, pasi Edsonit i
mungonte moti i ngrohtë, ushqimi tradicional, dhe
më shumë nga të gjitha, puthjet dhe përqafimet e
nënës së tij.

Ai nuk e fliste mirë portugalishten dhe e kishte të
vështirë të ndiqte mësimet dhe bisedat e shokëve të
tij të klasës. Ai pyeste veten nëse kishte qenë ide e
mirë të vinte në Portugali.

Një ditë një mësues vuri re sa i mirë ishte në
basketboll. Ai u bë pjesë e një ekipi basketbolli dhe
ishte shumë i suksesshëm. U bë i njohur në shkollë
dhe bëri miq. Gjithashtu u bë më i sigurt në vetvete.

Tani që është i rritur, Edsoni trajnon fëmijë refugjatë
dhe të tjerë që rrezikojnë të përjashtohen nga
shoqëria. Dikur gjatësia e tij e vuri në rrezik për t’u
bërë ushtar. Tani, gjatësia e tij i jep forcën që të
ndihmojë të tjerët të ndihen të sigurt.

